
Pou Piblikasyon Imedya: 07/03/2023 GOUVENE KATHY HOCHUL

GOUVENE HOCHUL ANONSE DIMINISYON VYOLANS AK ZAM NAN ROCHESTER
AK METE AKSAN SOU PWOZISYON BIDGE EGZEKITIF POU ANE FISKAL 2024 LA
POU DIMINYE KRIM AK PWOTEJE NOUYOKE YO DAVANTAJ

Ensidan fiziyad Rochester ak blesi yo bese nan 13 pousan, asasinay yo bese nan
11 pousan, epi 67 moun an mwens te blese pa bal an 2022 konpare ak 2021

Bidje Egzekitif pou Ane Fiskal 2024 la gen ladann plis pase 20 milyon dola pou
diminye krim, diminye residivis, ak ranfose pwogram ak sevis yo nan vil
Rochester ak nan Konte Monroe

Yo akode 2 milyon dola bay 6ganizasyon ki baze nan kominote yo atravé Project
RISE ak 112,000 dola pou Amelyore Rochester Boys and Girls Club

Gouveéneé Kathy Hochul te anonse jodi a yon diminisyon nan vyolans ak zam nan
Rochester ane pase a epi li dekri pwopozisyon Bidjé Egzekitif pou Ane Fiskal 2024 i a,
ki gen ladan plis pase 20 milyon pou inisyativ sekirite piblik nan Vil Rochester ak Konte
Monroe pou diminye krim davantaj, diminye residivis ak ranfose kominote a. Done
Depatman Lapolis Rochester montre yon rediksyon 13 pousan nan ensidan fiziyad ak
blesi -- soti 350 rive 303 fiziyad -- konpare ak ane pase a 2021. Done yo montre tou ke
asasinay yo te desann 11 pousan pandan menm peryod la. Te gen tou 67 moun an
mwens ki te blese pa bal --soti 419 rive 352 moun -- |é yo konpare 2022 a 2021.
Rediksyon sa yo kontinye pandan uit premye semén ane sa a, avek 14 ensidan fiziyad
an mwens ki enplike blesi, yon rediksyon 42 pousan, ak 20 moun an mwens ki blese pa
bal, yon diminisyon 51 pousan, le yo konpare ak menm peryod tan an 2022.

Gouvene Hochul dekri done yo pandan yon evénman maten an nan Boys and Girls
Club of Rochester, kote li te anonse tou 2 milyon dola nan nouvo finansman eta bay
oganizasyon kominoté yo atravé Project RISE ak yon sibvansyon 112,000 dola pou
amelyorasyon nan sant adolesan kleb la.

"Envestisman direk sa yo nan Rochester ak |0t kominote lokal yo pral ede diminye krim
epi kraze sik visye residivis la ki anpeche anpil Nouyoke jwenn dezyem chans yo merite
a", Gouveneé Hochul te deklare. "N ap travay anplis pou kontinye tandans pozitif lan
epi nou weé diminisyon vyolans ak krim ak zam paske yon Nouyokeé ki pédi akoz vyolans
ak zam se youn ki twop."



Vil New York ak kominote k ap patisipe nan inisyativ Eta a pou Eliminasyon Vyolans ki
Enplike Zam (Gun Involved Violence Elimination, GIVE) te rapote tou ensidan fiziyad ak
blese ki pi piti nan mwa pase a depi premye mwatye ane 2020 an. 20 depatman polis | k
ap patisipe nan GIVE yo, enkli Rochester, te rapote 50 ensidan fiziyad ak blesi an
janvye 2023, sa ki pi piti depi mas 2020, aloske Vil New York rapote 73 ensidan, sa ki pi
piti depi me 2020. Ajans fos lod yo atrave eta a te sezi 10,093 zam ane pase a, yon
ogmantasyon 11 pousan depi 2021, pandan yo te sezi 9,088 zam. Sezi zam Lapolis Eta
New York la ogmante tou jiska 171 pousan konpare ak nivo anvan pandemi an: 1,429
an 2022 konpare ak 528 sezi an 2019. Lapolis Eta te sezi tou 120 zam fantom an 2022,
ki se 85 pousan plis pase an 2021.

Gouvene Hochul dekri pwogreé ki fet nan batay kont vyolans ak zam lan ak krim vyolan
depi li te rasanble pati konsene lokal, eta ak federal yo ete pase a. Gouvéne a te
rankontre ak pati konsene kle yo, tankou Majistra Rochester a Malik Evans, Egzekitif
Konte Monroe Adam Bello, Cherif Konte Monroe Todd Baxter, Pwokire Distri Konte
Monroe a Sandra Doorley ak plizyé Iot lide nan fos 1od federal, eta ak lokal yo, jodi a
pou diskite sou plis kolaborasyon ak koperasyon pou kenbe pwogré sa a epi redwi
kantite moun ke yo blese ak touye pa vyolans ak zam.

Gouvene a te pataje enpak lokal envestisman sekirite piblik yo pwopoze nan Bidjé
Egzekitif pou Ane Fiskal 2024 la ki pral ede bati yon kominote ki pi an sekirite ak pi solid
nan vil Rochester ak Konte Monroe. Espesyalman, yo pral angaje plis pase 20 milyon
dola bay fos lod lokal yo ak patneé kominoté yo nan zon nan pou ede kenbe Nouyoké yo
an sekirite epi asire jistis rapid ak jis. Angajman sa a reflete yon triplaj nan kad sipo eta
a pou efo lokal pou sekirite piblik nan zon nan depi 2020, yon ogmantasyon 14 milyon
dola nan de denye ane yo soti nan yon premye 6 milyon dola. Yo pral asiyen finansman
sa a bay ajans ak oganizasyon k ap patisipe yo anndan inisyativ GIVE Eta a, sant analiz
kont krim rejyonal, ed pou pouswit ak dekouvet, pwogram sansibilizasyon nan lari
SNUG la, alténativ pou anprizonman ak founisé sevis anvan jijman yo, ak gwoup travay
pou re-entegrasyon nan konte a.

Anplis ede efo fos 10d yo, sévis sa yo jwe yon wol enpotan nan idantifye ak ede moun ki
riske patisipe nan sistem jistis kriminél la epi amelyore sekirite piblik la 1&é yo konekte yo
ak pwogram, tankou itilizasyon dwog ak sevis sante mantal, travay sosyal ak jesyon ka,
ak fomasyon travay ak opotinite travay. Avi sou finansman ak kantite lajan espesifik yo
pral swiv pwomilgasyon bidje a. Gouvéne a te plede tou an fave pwopozisyon

lejislatif li a nan Bidje Egzekitif la pou retire langaj ki nan Ilwa liberasyon sou kosyon Eta
a ki egzije jij yo aplike mwayen ki "gen mwens restriksyon" |é li déside si yon moun yo te
arete pou yon krim grav ta dwe libere oswa kenbe sou sipevizyon anvan jijman pa

yo. Plis pase 100 lidé kominoté ak ofisyel eli te siyen yon let pou sipote chanjman sa yo.

Nan evenman jodi a, Gouvéné Hochul anonse yo ap bay 2 milyon dola atravé Project
RISE, administre pa Divizyon Sevis Jistis Kriminél (Division of Criminal Justice
Services, DCJS) Eta New York la, pou pataje egalman pami Coordinated Care
Services, Community Resource Collaborative, Ibero-American Action League, ak Villa
of Hope. Chak pami o6ganizasyon ki resevwa rekonpans yo pral itilize yon minimom 25

pousan sibvansyon li yo pou sipote 0ganizasyon de baz yo. Yon total 12 oganizasyon
pral resevwa finansman gras ak sousibvansyon debaz ak sipo teknik: Beyond the
Sanctuary, A Horses Friend, 9th Floor Art Collective, Operation Go, Re-Entry and
Community Development Center, Rise Up Rochester, ROCovery Fitness, Roc the
Peace, Saving AJ, Tribe Seven, Ubuntu Community Village, ak Untrapped Ministries.
Pwoje RISE travay atrave komite direkté lokal yo ki devlope yon plan konplé pou
finansman ki adrese bezwen inik nan katye yo ak objektif pou bati kominote a kapasite
pou aplike ak soutni pwogramasyon pou adrese fakte ki kache k ap kontribye nan
vyolans nan kominote yo; epi sévi ak yon optik gerizon ak ekite pou amelyore repons a
vyolans. Anplis Rochester, finansman Project RISE la pral benefisye Albany, Buffalo,
Mount Vernon, Newburgh, Syracuse ak Yonkers.

Finalman, Empire State Development Corporation ap bay yon sibvansyon 112,000 dola
pou pemet Boys and Girls Club modenize Sant pou Adolesan li a ak ekleraj moden,
espas salon ki gen koulé epzan ki aktyalize ak teknoloji amelyore. Sant lan bay
adolesan ki gen laj ant 13 ak 19 an, sip0 ak sévis enpotan ki gen ladan fomasyon pou
devlopman mendév.

Komise Divizyon Sevis Jistis Kriminél la, Rossana Rosado, te deklare, "Twop
Nouyokeé te pedi anba vyolans ak zam san sans. Nan DCJS, nou pran angajman pou
mete pwogram konple, tankou GIVE ak Project RISE, an plas pou ede konstwi
kominote ki pi an sekirite ak pi solid nan tout eta nou an. Nou gen det anve Gouvene
Kathy Hochul paske li 'double’ envestisman ak inisyativ sekirite piblik yo pou pwoteje
Nouyoké yo epi mete fen nan flewo vyolans lan."

Senate Eta a Jeremy Cooney te deklare, "Sa a se yon moman pou lidéechip, epi mwen
vle remesye Gouveneé nou an ak patné kominote nou yo ki angaje pou fé konvesasyon
difisil ki nesese pou rann Rochester an sekirite pou tout fanmi yo, ak tout katye yo.
Pandan ke pa gen okenn solisyon pafé, nou ap koute kri kominote a pou nou fé yon
bagay. Epi mwen kwe ke sa a se yon komansman. Nou pral bati yon Rochester ki pi an
sekirite epi ki pi bon."

Majistra Rochester, Malik D. Evans te deklare, "Pa gen yon gouvené nan Etazini ki
plis angaje nan sekirite piblik pase Gouvenée Kathy Hochul. Kit se atrave lwa zam ki gen
sans komen, envestisman san parey nan timoun ak fanmi yo oswa avanse vités
teknoloji k ap konbat krim yo, rezolisyon gouvéne a pou mete fen nan krim vyolan yo epi
pote lapé nan kominote nou yo te detemine, desizif epi plen ak resous nan chak enstan.
Mwen rekonesan pou sipo Kathy Hochul sou pwoblem enpotan sa a, ki ap ede nou
kreye yon Rochester ki an sekirite, ekitab epi k ap pwospere."

Pwopozisyon Bidje Egzekitif pou Ane Fiskal 2024 Gouvene Hochul la enkli 337 milyon
dola - yon ogmantasyon 110 milyon dola - pou pwogram ak inisyativ nan tout eta a ki
pwouve y ap diminye vyolans ak krim vyolan, tankou:

« Double finansman pou inisyativ GIVE la nan 36 milyon dola. GIVE la sipote 20
depatman lapolis nan 17 konte ki reprezante plis pase 80 pousan krim vyolan ki
fet nan Eta New York andeyo Vil New York: Albany, Broome, Chautauqua,
Dutchess, Erie, Monroe, Nassau, Niagara, Oneida, Onondaga, Orange,
Rensselaer, Rockland, Schenectady, Suffolk, Ulster ak Westchester. Biwo
pwokire distri yo, depatman pwobasyon yo, biwo cherif yo ak |0t patné nan konte
sa yo tou resevwa finansman atrave inisyativ la.

« Ranfose sipo Lapolis Eta a nan ogmante Inite Estabilizasyon Kominote yo soti 16
pou rive nan 25 kominote, nan finanse kat klas akademi san parey epi ogmante
prezans nan gwoup travay federal yo.

e Plis pase triple finansman nan 52 milyon dola, ki te 12 milyon dola, pou 62 biwo
pwokire distri yo ak soutni finansman dekouvet ak sévis anvan pwose pou
depans ki asosye ak aplikasyon refom jistis kriminél resan yo nan pwosedi
dekouvet ak anvan pwose, ki te antre anvige 1 janvye 2020.

o Elaji Rezo Sant Analiz Krim Eta a nan Vil New York, pou ogmante a 11 nan
kantite sant nan rezo a ke eta a sipote an patenarya ak ajans fos 1od lokal yo.
Konte Monroe te lakay youn nan kat premye sant analiz krim yo te etabli a, epi
Sant Analiz Krim Monroe a te premye sant ki te bay ajans fos 10d yo
enfomasyon, done ak analiz an tan reyel.

Depi li te antre an fonksyon, Gouvené Hochul te pran mezi pou ranfose lwa prevansyon
sou vyolans ak zam Eta New York la |é li entédi zam fantom, chaje ki gen gwo kapasite
ak jile pabal; elaji kalifikasyon kosyon pou krim ak zam yo; ogmante laj pou achte zam
semi-otomatik a 21 an; epi lanse Gwoup Travay Ant Plizyé Eta sou Zam llegal
(Interstate Task Force on lllegal Guns) ki se premye nan nasyon an, ki pral rankontre
anko nan mitan mwa mas la, pou site inisyativ sa yo sélman.

